
    Bu məqsədlə Robotex Türkiyə Qurucuları
Orhan Çevik, Nilay Er, Gürcan Lokman, Ro-
botexin Texniki koordinatoru Gürkan Lokman,
Naxçıvan Dövlət Universitetində olublar.
    İkitərəfli görüşdə ali təhsil ocağının rektoru,
dosent Elbrus İsayev qonaqları salamlayıb,
robot texnologiyalarına əsaslanan ixtisaslar,
süni intellekt, proqramlaşdırma, STEAM tex-
nologiyası barədə məlumat verib. Rektor uni-
versitet ilə IBM şirkəti arasında müqavilənin
imzalandığını diqqətə çatdırıb. Bildirilib ki,
müqaviləyə əsasən IBM şirkəti ilə birlikdə
Naxçıvan Dövlət Universitetində Proqram-
laşdırma Mühəndisliyi İnstitutu(Software En-
gineering Institute) yaradılacaq.
    Robotex Türkiyə Qurucularından olan Or-
han Çevik fəaliyyət göstərdikləri şirkət barədə
ətraflı məlumat verib, gələcək fəaliyyət isti-
qaməti barədə fikirlərini diqqətə çatdırıb.
    Sonra hər iki tərəf arasında birgə əmək-

daşlığa dair protokol imzalanıb. 
    Qonaqlar universitetin Beynəlxalq müna-
sibətlər və hüquq fakültəsində professor-
müəllim heyəti, bu sahədə fəaliyyət göstərən
orta məktəb müəllimləri və tələbələr üçün
təlim keçiblər. Tədbirdə çıxış edən universitetin
rektoru, dosent Elbrus İsayev Naxçıvan Dövlət
Universitetinin Robotex Azərbaycan təmsil-
çiliyi hüququnu qazanması münasibətilə hər

kəsi təbrik edib. Qeyd edilib ki, bu gün əsası
qoyulan əməkdaşlıq orta və ali təhsil müəssi-
sələrində bu sahədə fəaliyyət göstərənlər üçün
faydalı olacaq. 
    Robotex Türkiyənin qurucusu Orhan Çevik
təmsilçisi olduğu qurum haqqında ətraflı mə-
lumat verib, “Robotex Türkiyə-2023” festi-
valının qalibi olan universitetin “NSUTECH”
komandasını Estoniyada keçiriləcək Dünya
Robot Festivalında iştirak hüququ qazanması
münasibətilə təbrik edib. 
    Robotexin Texniki koordinatoru Gürkan
Lokman “Dünyanın ən böyük robotik festivalı
Robotex Beynəlxalq artıq Azərbaycanda” adlı
çıxışında qeyd edib ki, robotexin əsas məqsədi
Texnologiyanı düzgün formada istifadə et-
məkdir. Bildirilib ki, Robotex International

dünyanın ən böyük robotexnika yarışmasıdır.
İlk dəfə 2001-ci ildə Taltech Assembly Hall-
da keçirilən tədbirin məqsədi müxtəlif çətinlik
səviyyələrində müsabiqələr təşkil etmək və
bütün robotexnika, elm və mühəndislik hə-
vəskarlarını bir araya gətirməkdir. 
    Müəyyən kateqoriyalar üzrə robot texno-
logiyaları barədə məlumat verən Gürcan Lok-
man İnvestor nədir, təsnifatları, özəllikləri,
investorlar üçün  gərəkli olan 7 addım barədə
təlim iştirakçılarını məlumatlandırıb. Bölgə
turları və komandaların beynəlxalq çempionata
necə vəsiqə qazanmaları üçün vacib məqamlar
diqqətə çatdırılıb.
     Təlimin ikinci günü iştirakçılara “Sahibkarlıq
çağırışı” kateqoriyası üzrə məlumat verilib,
müəllim və tələbələr bu sahədə müəyyən təc-
rübələr əldə edərək sertifikatla təltif olunublar.

    Azərbaycan Respublikasının Prezidenti
İlham Əliyev iyulun 6-da Əlcəzair Xalq
Demokratik Respublikasının xarici işlər və
xaricdəki milli icma naziri Əhməd Attafı
qəbul edib.
    Əhməd Attaf Əlcəzair Xalq Demokratik
Respublikasının Prezidenti Abdelmacid Teb-
bunun salamlarını dövlətimizin başçısına
çatdırdı, Prezident İlham Əliyevin onun
dəvəti ilə Ərəb Dövlətləri Liqasının Zirvə
toplantısında xüsusi qonaq qismində iştirakına
görə təşəkkürünü bildirdi.
    Prezident İlham Əliyev salamlara və Ərəb
Dövlətləri Liqasının Zirvə toplantısında iş-
tiraka dəvətə görə Əlcəzair Prezidentinə tə-
şəkkürünü bildirdi və onun da salamlarını
Abdelmacid Tebbuna çatdırmağı xahiş etdi.
Dövlətimizin başçısı, həmçinin Əlcəzair Pre-
zidentini ölkəmizə rəsmi səfərə dəvət etdi.
    Əhməd Attaf Azərbaycanın Qoşulmama
Hərəkatına uğurlu sədrliyinə, Hərəkatın tə-
sisatlanması istiqamətində həyata keçirdiyi
işlərə görə təbriklərini çatdırdı.
    Dövlətimizin başçısı ölkələrimiz arasında
tarixi əlaqələrin olduğunu qeyd etdi, Sovetlər
Birliyi dövründə çox sayda azərbaycanlı

mütəxəssisin Əlcəzairdə fəaliyyət göstərdi-
yini, bu ölkənin inkişafına öz töhfələrini
verdiyini vurğuladı, eyni zamanda həmin
dövrdə Əlcəzairdən olan çox sayda tələbənin
də Azərbaycanda təhsil aldığını bildirdi.
    Prezident İlham Əliyev Azərbaycanın
Qoşulmama Hərəkatının təsisatlanması çər-
çivəsində həyata keçirdiyi işlərdən danışdı,
ölkəmizin təşəbbüsü ilə bu Hərəkatın gənclər
təşkilatının və parlament şəbəkəsinin yara-
dıldığını dedi, Azərbaycanın, eyni zamanda
Qoşulmama Hərəkatı çərçivəsində qadın
platformasının yaradılması təşəbbüsü ilə
çıxış etdiyini, sədrlik dövründə bu istiqamətdə
də müvafiq tədbirləri həyata keçirəcəyini
vurğuladı.
    Prezident İlham Əliyev Qoşulmama Hə-
rəkatına Azərbaycanın sədrliyinin uğurla hə-
yata keçirilməsində göstərdiyi dəstəyə görə
Əlcəzair tərəfinə təşəkkürünü bildirdi.
    Görüşdə Azərbaycan ilə Əlcəzair arasında
əlaqələrin müxtəlif sahələrdə, o cümlədən
enerji sahəsində inkişaf perspektivlərinə dair
fikir mübadiləsi aparıldı, beynəlxalq təşkilatlar
çərçivəsində, həmçinin OPEC+ formatında
əməkdaşlıq məsələləri müzakirə olundu.

Prezident İlham Əliyev Əlcəzairin xarici işlər və
xaricdəki milli icma nazirini qəbul edib

    Azərbaycan Respublikasının Prezidenti İlham
Əliyev iyulun 6-da Nepal Federativ Demo-
kratik Respublikasının xarici işlər naziri Na-

rayan Prakaş Saudu qəbul edib.
    Bakının gözəlliyinin onu valeh etdiyini
deyən Narayan Prakaş Saud Prezident İlham

Əliyevin rəhbərliyi ilə ölkəmizin qısa müddət
ərzində böyük nailiyyətlər əldə etdiyini vur-
ğuladı, Azərbaycanın inkişaf etməkdə olan
ölkələr üçün nümunə olduğunu dedi. Nepalın
xarici işlər naziri ölkəmizin Qoşulmama Hə-
rəkatına uğurlu sədrliyi münasibətilə təbrik-
lərini çatdırdı.
    Nepallı tələbələrin Azərbaycanın təqdim
etdiyi təqaüd proqramları çərçivəsində təhsil
aldıqlarını deyən qonaq buna görə minnətdar -
lığını bildirdi.
     Prezident İlham Əliyev Azərbaycanla Ne-
palın beynəlxalq təşkilatlar çərçivəsində səmərəli
əməkdaşlığını qeyd etdi, ölkələrimiz arasında
münasibətlərin həmişə yaxşı olduğunu, lakin
əlaqələri daha da genişləndirmək üçün böyük

imkanların mövcudluğunu vurğuladı.
    Dövlətimizin başçısı ölkəmizin təşəbbüsü
ilə Qoşulmama Hərəkatı Parlament Şəbəkəsinin
və Qoşulmama Hərəkatı Gənclər Təşkilatının
yaradıldığını dedi, hazırda Qoşulmama Hərə-
katının qadınlar platformasının yaradılması
üzərində iş aparıldığını qeyd etdi. Prezident
İlham Əliyev Azərbaycanın Qoşulmama Hə-
rəkatına sədrliyinin uğurla həyata keçirilmə-
sində göstərdiyi dəstəyə görə Nepala təşək-
kürünü bildirdi.
    Görüşdə ölkələrimiz arasında biznesin, iq-
tisadi-ticari əlaqələrin inkişaf etdirilməsi, bu
xüsusda nümayəndə heyətlərinin mübadiləsi
məsələləri müzakirə olundu.

AZƏRTAC

Prezident İlham Əliyev Nepalın xarici
işlər nazirini qəbul edib 

    İyulun 6-da Azərbaycan Respublikasının
Prezidenti İlham Əliyev BMT-nin Cenevrədəki
ofisinin baş direktoru Tatyana Valovayanı qəbul
edib.
     Tatyana Valovaya Qoşulmama Hərəkatının
Əlaqələndirmə Bürosunun nazirlər görüşündə
BMT-ni təmsil etdiyinə görə məmnunluğunu
bildirdi və Azərbaycanın Hərəkatda uğurlu sədr-
liyi münasibətilə təbriklərini çatdırdı. O,
BMT-nin Cenevrə ofisi və Cenevrədə ixtisas-
laşmış BMT təşkilatları ilə ölkəmiz arasında
əməkdaşlığın uğurla inkişaf etdiyini vurğuladı.
    Tatyana Valovaya BMT-nin Qadınlar Da-
vamlı İnkişaf Məqsədi üzrə təşəbbüsünün
inkişaf etdirilməsində Azərbaycanın verdiyi
dəstəyi yüksək qiymətləndirdi, Prezident İlham
Əliyevin minaların təmizlənməsi üzrə yeni
Dayanıqlı İnkişaf Məqsədinin yaradılması tə-
şəbbüsünün çox dəyərli və vacib olduğunu
vurğuladı. O, BMT çərçivəsində üzv dövlətlərlə
birgə bu istiqamətdə müzakirə aparılmasının
mümkünlüyünü və önəmini diqqətə çatdırdı.
     Dövlətimizin başçısı Azərbaycanın Qoşul-
mama Hərəkatının sədri kimi təşkilatın təsisat-
lanmasına və ölkəmizin multilateralizmə daim
böyük əhəmiyyət verdiyini bildirdi, Hərəkatın

təsisatlanması istiqamətində ölkəmiz tərəfindən
aparılan işlərin, xüsusilə də Parlament Şəbəkəsinin
və Gənclər Təşkilatının yaradılması təşəbbüslərini
qeyd etdi. Prezident İlham Əliyev, həmçinin
Azərbaycanın Qoşulmama Hərəkatı çərçivəsində
qadın platformasının yaradılması istiqamətində
təşəbbüslə çıxış etdiyini vurğuladı. Azərbaycanın
Ermənistan işğalından azad edilmiş torpaqları-
mızın minalarla çirkləndirilməsi problemi ilə
üzləşdiyini qeyd edən dövlətimizin başçısı mi-
naların təmizlənməsinin də Dayanıqlı İnkişaf
Məqsədi kimi təsbit olunmasının vacibliyini
bildirdi. Prezident İlham Əliyev Azərbaycanın
Qoşulmama Hərəkatı çərçivəsində Minaların
Təsirinə Məruz Qalmış Ölkələrin Həmfikirlər
Qrupunun yaradılması təşəbbüsü ilə çıxış etdiyini
və ölkəmizin humanitar minatəmizləmə sahəsində
müasir texnologiyalardan səmərəli şəkildə istifadə
etdiyini bildirdi. Dövlətimizin başçısı vurğuladı
ki, 2020-ci il noyabrın 10-dan sonra 300-dən
çox azərbaycanlı mina partlaması nəticəsində
həlak olub və ya ağır yaralanıb.
    Görüşdə BMT sistemində çalışan Azərbaycan
vətəndaşlarının mövcud kvotalara uyğun olaraq
sayının artırılması məsələsinin vacibliyi də
müzakirə edildi.

Prezident İlham Əliyev BMT-nin Cenevrədəki ofisinin
baş direktorunu qəbul edib

    Ümummilli Liderimizin həyatını
və siyasi fəaliyyətini incələdikcə in-
san, sözün əsl mənasında, heyran
qalır. Bir insanın qəlbində bu qədərmi
Vətən, xalq, dövlət sevgisi ola bilər?!
Bir insan öz qədim milli köklərinə
bu qədərmi bağlı olar?! Bir insan
öz xalqının tarixinə və mədəni də-
yərlərinə bu qədərmi ehtiram gös-
tərər?! Bəli, hələ saymaqla bitməyən
ölçüyəgəlməz dəyərlər və əməllər
məhz bu dahi şəxsiyyətə – Heydər
Əliyevə məxsusdur. Onun ruhu xalq
idi, Vətən idi. Və bu düşüncələrini
Ulu Öndər Azərbaycana – doğma
Vətəninə, sözün əsl mənasında, vur-
ğun idi. Və bunu elə səmimi ifadə
edirdi ki, bu gün də Vətən, xalq,
Azərbaycan deyəndə Ulu Öndərin
sonsuz səmimiyyətlə və sevgi ilə
söylədiyi ifadələr xalq tərəfindən
“Hikmətli kəlam” statusu qazan-
mışdır. Bu baxımdan günümüzdə
həmin kəlamlar əsrlərin süzgəcindən
keçib gəlmiş paremioloji vahidlər,
atalar sözləri qədər dəyər kəsb edir.
Vətən müqəddəsliyini ifadə edən
qiymətli kəlamlarını gözdən keçir-
dikcə, həqiqətən də, Heydər Əliyevin
niyə bu qədər Vətəninə bağlılığı ay-
dınlaşır: “Doğma, canım-qanım qə-
dər sevdiyim Azərbaycan mənim
qibləgahımdır!” Bu kəlam necə sə-
mimi, necə təsirli, necə şirindir!
“Azərbaycan” kəlməsini təkcə – tə-
yinsiz işlətmək Ulu Öndər nitqinə
çox nadir hallarda xarakterik idi.
Yəni qəlbinə hakim kəsilmiş Vətən
sevgisini ifadə edən bədii təyinlərlə
bu kəlməni ifadə etməyi Ulu Öndər
özünə zövq və borc bilirdi. “Doğma”,
“canım-qanım qədər sevdiyim” tə-
yinləri Ulu Öndərin Vətəninə bağ-
lılığını, sevgisini olduqca səmimi
və aydın tərzdə ifadə edir. 
    Bu dahi şəxsiyyət Azərbaycançılıq
ideyalarının qorunması və yaşama-
sında milli dəyərlərin rolunu çox
gözəl bilir, onların mühafizə olun-
masına, xüsusilə də şifahi və yazılı
ədəbiyyatımızın inkişafına xüsusi
diqqət və qayğı göstərirdi. Akademik
M.İmanov Ulu Öndərin bu yöndəki
fəaliyyəti haqqında dəyərli fikirlər
söyləyir: “Ulu Öndər milli ideolo-
giyanın formalaşmasında mədəni ir-
sin, xüsusən şifahi və yazılı ədə-
biyyatın əhəmiyyətini həmişə önə
çəkmişdir... Ulu Öndər milli-mənəvi
dəyərlərin, xalqımızın sahib olduğu
zəngin mədəni irsin gənclərə və
ümumiyyətlə, gələcək nəsillərə itkisiz
ötürülməsini dövlət müstəqilliyinin
təminatı üçün zəruri amil saymışdır”. 
    Ümummilli Liderimiz öz etnik
kökünə dərindən bələd olan və öz
kökünə dəyər, ehtiram göstərən tarixi
şəxsiyyətlər sırasında birincilərdəndir.
Məhz Azərbaycanın belə qədim tarixi
soykökə malik olduğunu ön plana
çəkərək bunu həm ölkə daxilində,
həm də ölkədən xaricdəki siyasətində
əməl və fikirləri ilə ifadə edirdi. Hə-
qiqətən, kökü və tarixi qədim olan
xalq müstəqil olmalıdır, azad olma-
lıdır, o xalqa, o xalqın dövlətinə
hökmranlıq etmək mümkün deyildir.
Çünki o xalq öz tarixindən, soykö-
kündən irəli gələn dəyərlərinə, key-
fiyyətlərinə görə elə özü əsl idarəçi,
əsl hökmrandır. Həmin xalq kənar
qüvvələrin, yadellilərin onu idarə
etməsinə sonadək izin verə bilməz!
Bəli, məhz bu fikirləri, gerçəklikləri
dünyaya çatdırmaq uğrunda mübarizə
aparan Ulu Öndər bu sahədə keçmiş
dövlətçilik tariximizin ənənələrindən
də yeri gəldikcə istifadə edirdi. Ulu
Şah İsmayıl Xətai ənənəsindən öz
müasir dövlətçilik siyasətində bəh-
rələnirdi. Və bu baxımdan Şah İs-
mayıl Xətainin Azərbaycan dilinin
və ədəbiyyatının inkişafında ölçü-
yəgəlməz xidmətini öz siyasətində
də şüar kimi qəbul edirdi. Ulu
Öndərin Şah İsmayıl Xətainin həyata
keçirdiyi dil siyasəti uğrundakı mü-
barizəsi haqqındakı geniş və ətraflı

bilgilərə malik olması onun bu sa-
hədəki fəaliyyətinə işıq salırdı. Gör-
kəmli dövlət xadimimiz vətənsevər-
liyi və soykökə bağlılığından irəli
gələrək məhz onun rəhbərliyi döv-
ründə Azərbaycan dili öz varlığını
tam şəkildə ifadə və sübut etdi. Keç-
miş postsovet məkanında irtica qa-

nunlarının hökm sürdüyü kürsülərdə
dahi şəxsiyyət Heydər Əliyev bu
dildə fikirlərini ifadə etməkdən nəinki
çəkinmirdi, hətta elə cəsarətlə və
natiqliklə çıxış edirdi ki, irtica “ke-
şikçilərinin” özləri belə bu nitq qar-
şısında aciz qalırdılar.
    Ulu Öndərimiz Azərbaycan dilinin
mənşəyi, Azərbaycan türkcəsinin qə-
dimliyi, türklərin eradan əvvəl də
bu torpaqda məskun olması ilə bağlı
mübahisələrdə məsələnin milli məx-
rəcdə həll olunmasında böyük tarixi
işlər gördü, elmi obyektivliyin sax-
lanmasının təminatçısı oldu. Dahi
rəhbərin dövlətçilik siyasətindəki
dolğunluq və qlobal müasirlik, öz
xalqının tarixini yaxşı bilməsi, keçmiş
dövlətçilik tariximizin təsrübəsindən
yerli-yerində bəhrələnməsi ilə bağ-
lıdır. Ulu Öndər Azərbaycan tari-
xindəki ən kiçik faktlardan tutmuş
daha tutarlı faktlaradək hamısına pe-
şəkar mütəxəssis kimi bələd idi.
Uzun illər ərzində Dövlət Təhlükə-
sizlik Xidməti orqanlarında yüksək
vəzifələrdə fəaliyyəti Onun bu sa-
hədəki mövcud yetərli biliklərini
daha çox təkmilləşdirmişdi ki, bu
təkmillik sayəsində də Ulu Öndər
Azərbaycan xalqının və dövlətinin
müstəqil, tam azad yaşamaq haqqının
qoruyucusuna və təminatçısına çev-
rildi. Bu baxımdan o, dövlətin idarə
olunması və dövlətçilik prinsipləri
ilə bağlı olan məqamlara ənənəvi
məqamlardan yola çıxaraq yanaş-
maqdan əlavə dünya siyasi prinsip-
lərinə də üstünlük verirdi: “Dövlət
quruculuğunda nəinki tarixi və milli
ənənələrimiz nəzərə alınır, həm də
dünya təcrübəsindən, demokratik
prinsiplərdən istifadə edilir”.
    Ulu Öndər dövlətin müstəqilli-
yinin qorunması yolunda öz fəaliy-
yətini elə istiqamətdə təşkil edirdi
ki, əldə olunan bütün uğurlar da
məhz bu əməli fəaliyyətin nəticəsi
idi. Qeyri-adi siyasi addımları, fəa-
liyyəti Ulu Öndərin nitqində ifadə
etdiyi fikirlərdə öz əksini göstərirdi:
“Dövlət müstəqilliyi, milli azadlıq
bizim ən böyük tarixi nailiyyəti-
mizdir və biz bunu qoruyub saxla-
yacağıq”. Bütün ifadə etdiyi fikir-
lərində biz bu dahi şəxsiyyətin nə
qədər azad və müstəqil, inkişaf
etmiş dövlətçilik ideyaları ilə yaşa-
dığının bir daha şahidi oluruq:
“Azərbaycanı sevmək – Azərbay-
cançılıq hissiyyatını özündə cəm
etmək deməkdir”.
    Müstəqil və demokratik, o cüm-
lədən azad dövlətçilik prinsiplərinin
atributlarından biri də onun qanun-
larıdır. Ulu Öndər də məhz siyasi
fəaliyyətində Azərbaycan dövlətinin
və xalqının mənafeyinə xidmət edən
qanunların qorunması və təbliğinə
böyük önəm verirdi və bu dövləti-
mizdə qanunların möhkəm sütunlar,

dayaqlar üstündə dayanmasının tə-
min olunması istiqamətində güclü
siyasət həyata keçirilirdi. Biz Ulu
Öndərin xalq və dövlət rifahına xid-
mət edən qanun tərəfdarı olmasını
onun bu barədəki dəyərli fikirlərindən
də müşahidə edirik: “Əgər hər hansı
ölkənin xalqları öz hüquqlarını an-
layır və onları qoruya bilirsə, o za-
man ən kiçik dövlət belə ən böyük
məmləkət qədər güclü olur”. Qa-
nunların da məhz xalqın və dövlətin
mənafeyinə xidmət etməsinin va-

cibliyini hər zaman əməlində göstərir
və dəyərli fikirlərində bunu aydınca
ifadə edirdi. Xalqa, dövlətçilik prin-
siplərinə zidd olan sərt qanunların
da müstəqil Azərbaycan Respubli-
kasının konstitusiyasından kənar-
laşdırılması üçün Ulu Öndər olduqca
geniş və əhatəli tədbirlər həyata ke-
çirərək deyirdi: “Bundan sonra
Azərbaycanda silahla, zorakılıqla
heç bir iş görmək olmaz”. Görkəmli
dövlət xadimi Azərbaycan xalqının
qədim tarixi keçmişində dövlətçilik
sahəsində istifadə olunan qanunların
müasirliklə ayaqlaşanların öz döv-
ründə də konstitusiyamıza daxil ol-
ması üçün var qüvvəsilə çalışdı və
buna müvəffəq oldu. Bu gün qa-
nunlarımızın necə ciddi, ciddi olduğu
qədər humanist, humanist olduğu
qədər saf, saf olduğu qədər də xalqın
rifahına xidmət etməsi göz qaba-
ğındadır. Məhz bu nailiyyət Ulu
Öndər şəxsiyyətinin uzaqgörənliyi
ilə sıx bağlıdır. Bu baxımdan Ulu
Öndərin dəyərli fikirlərinə bir daha
diqqət edək: “Konstitusiya, birinci
növbədə, dövlətlə, hakimiyyətlə xal-
qın arasında olan münasibətləri
özündə əks etdirməlidir”. Demo-
kratik dövlət quruculuğunda bütün
siyasi bilik və bacarıqlarını səfərbər
edərək bu yolda inamla addımlayan
dahi şəxsiyyətin ən çox önəm verdiyi
məsələlərdən biri məhz konstitusiya
idi: “Azərbaycanda demokratiyanın
inkişaf etdirilməsi üçün bizim kons-
titusiyamız var, qanunlarımız var
və Azərbaycan Prezidentinin iradəsi
var”. Bu fikrinə əlavədə isə xalq
mənafeyini dövlətçilik prinsiplərinin
əsas qaynağı olduğunu böyük coşqu
ilə qeyd edir: “Bizim konstitusiyamız
xalqın konstitusiyasıdır!” Demo-
kratik dövlət quruculuğu sahəsindəki
fəaliyyəti dünya dövlətlərinin siya-
sətçilərinə, sözün əsl mənasında,
nümunədir. Heydər Əliyev siyasi
məktəbində demokratiya aparıcıdır.
O, demokratiyanın dövlətçiliyin əsa-
sında dayandığını hər zaman vur-
ğulayaraq deyirdi: “Demokratiya
dövlətçiliyimizin əsasın təşkil edir”.
Azərbaycanın dünyəvi standartlara
dayanıqlı demokratik ölkə kimi möv-
cudluğunun qorunması və daimili-
yinin təmin olunması üçün Ulu Öndər
onun konstitusiyasının da önəmini
və əhəmiyyətini daim diqqətdə sax-
layırdı. Bu da günümüzdə Ulu Öndər
siyasətinin aparıcılığını, hətta Azər-
baycanın sərhədlərindən də kənar-
larda tanınmasını şərtləndirir. Tə-
sadüfi deyil ki, Ulu Öndərin döv-
lətçilik siyasəti istiqamətində apardığı
yüksək səviyyəli bilik və bacarıqları
dünya ölkələrinin aparıcı siyasətçiləri
tərəfindən bu gün də təqdir olunur,
dünyanın isə bir çox aparıcı liderləri
bu siyasi kursdan bəhrələnirlər. Dün-
yanın çox aparıcı lider şəxsiyyətləri

də dahi şəxsiyyətin bu siyasətini
çox böyük dəyərləndirirlər. Ukraynalı
general-mayor Boris Voroviç dünya
şöhrətli siyasi xadim Heydər Əliyevin
siyasi və hərbi siyasi fəaliyyətini
belə ifadə edir: “Şəxsən mən Heydər
Əliyevi təkcə görkəmli siyasətçi de-
yil, həm də böyük hərbi strateq
hesab edirəm”.
    Müstəqilliyi qorumaq Ulu Öndər
üçün prioritet məsələ idi. O hər
vəchlə müstəqilliyi qoruyub saxla-
mağa çalışır və bunun daimi olması

üçün bütün gücünü səfərbər
edirdi: “Biz Azərbaycan döv-
lətçiliyini qorumağa qadirik
və bundan sonra da qoru-
yacağıq!” Öncə də qeyd et-
diyimiz kimi, bu məsələ üçün
– həm müstəqil, həm azad
dövlət yaratmaq və onun dai-
miliyini təmin etmək üçün
Ulu Öndər milli tarixi ənə-
nələrə söykənməklə yanaşı,
müasir və dünyamiqyaslı
qaydalara da istinad edirdi.

Bununla qarşısına qoyduğu məq-
sədləri müvəffəqiyyətlə icra edirdi.
Bütün bunların önündə Ulu Öndərin
Azərbaycan xalqı və dövləti ilə bağlı
mənəvi aləmi dayanır. Xalqın rifah
halı, gələcək taleyi Ulu Öndəri belə
demək mümkündür ki, hər an dü-
şündürən taleyüklü məsələ idi. O,
dövlətin bütün işlərini, fəaliyyətini
məhz xalqın naminə təşkil olunma-
sını prioritet məsələ olaraq qəbul
edirdi: “Xalq dövlət üçün yox, dövlət
xalq üçün olmalıdır!”
    Ümummilli Liderimiz müstəqil,
azad, demokratik və milli amillərin
əsas olduğu dövlətçilik siyasətinin
icrasında təkcə konstitusiya qanun-
larının və digər bu qəbildən olan
amillərin deyil, həm də milli-mənəvi,
mədəni dəyərlərin, faktorların da
olduqca vacib olduğunu çox gözəl
bilir və bunu nümayişkaranə şəkildə
əməli fəaliyyətində göstərirdi. Ona
görə nümayişkaranə şəkildə edirdi
ki, O öz milli kökü ilə qürur duyur.
O, Azərbaycan türklərinin qədim
mədəniyyət daşıyıcıları və özünün
də bu xalqın nümayəndəsi olduğu
üçün daim fəxarət hissi ilə yaşayırdı.
Hətta kəskin sovet rejimi illərində
hakimiyyətdə olanda da bu fəxarətini
icra etdiyi dövlət işlərinin içində
əridərək yaşadırdı. Milli mədəniy-
yətimizin təcəssümü olan ədəbiy-
yatımıza böyük dəyər verən Ulu
Öndərin bu sahədə gördüyü işlər,
sözün həqiqi mənasında, möhtəşəm
xidmətdir. Təkcə siyasət deyil, mə-
dəniyyət və ya digər sahələrdə Ulu
Öndərin xidmətləri birbaşa milli
dövlətçilik siyasətinin əsasında da-
yanır. Ulu Öndər bu dəyərlərin dünya
arenasında tanıdılması və təbliğini
vacib və ən ümdə vəzifə hesab edə-
rək, bu sahədə ölçüyəgəlməz xid-
mətlər həyata keçirirdi.
    Ulu Öndər Heydər Əliyevin milli
dövlətçilik siyasəti içərisində par-
layan xidmətlərindən biri də ədə-
biyyatımıza və onun görkəmli si-
malarının yaradıcılıqlarına göstərilən
diqqət və qayğısıdır. Yazılı ədəbiy-
yatımızdan da öncə şifahi yaradıcılıq
örnəklərimizə dərindən bələd olan
və onları sevən dahi şəxsiyyət bu
sahədə də ölçüyəgəlməz xidmətlər
göstərib: Şifahi mədəniyyətimizin
toplanılıb yazıya alınması, bu sahənin
geniş tədqiqata cəlb olunması barədə
istər sahə mütəxəssislərinə qayğı

göstərməsi, istərsə də onların fəa-
liyyət göstərdikləri məkanın yüksək
səviyyəli institut statusu qazanmasına
vəsilə olması Ulu Öndər şəxsiyyə-
tinin vətənpərvərlikdən yoğruldu-
ğunu sübut edir: “Azərbaycan ədə-
biyyatı qədim dövrlərdən indiyədək
öz zənginliyi ilə bütün dünya xalq-
ları içərisində öncül yerlərdə olub-
dur”. Dahi şəxsiyyət ədəbiyyatın
insanlara olduqca müsbət təsiri ol-
duğunu bu barədəki nitqləri ərəfə-
sində dəfələrlə vurğulayırdı. Ədəbi
əsərlərin dövrün ictimai, siyasi ha-
disələrini bədii şəkildə əks etdir-
məyinin də vacib olduğunu şair və
yazıçılara ünvanlayır və bu barədə
də onların üzərinə böyük məsuliyyət
düşdüyünü deyirdi. O, haqlı olaraq
tələb edirdi ki, şair və yazıçılar
Azərbaycanın ictimai-siyasi həya-
tında baş verənlərə ədəbiyyat gözüylə
baxmağı bacarmalıdırlar: “Biz belə
hesab edirik ki, bizim zəmanəmiz
və müasirlərimiz haqqında gözəl
əsərlər yaratmaq Azərbaycan yazı-
çılarının əsas qayğısı olmalıdır”.
Azərbaycan ədəbiyyatının görkəmli
nümayəndələrinin yaradıcılıqlarına
dərindən bələd olan lider bu yara-
dıcılıqdan yeri gələndə öz siyasi
fəaliyyətində, nitqlərində istifadə
edirdi. Nizami, Füzuli, Nəsimi kimi
ölməz dahilərin yubileylərinin dövlət
səviyyəsində keçirilməsi, əsərlərinin
yeni tərtibatda işıq üzü görməsi,
Azərbaycan oxucularının ixtiyarına
verilməsi, belə dahi şəxsiyyətlərin
ev-muzeylərinin yaradılması, onlara
heykəllər və büstlərin ucaldılması
və bu kimi şərəfli işlərin icrası məhz
Ulu Öndərin hakimiyyət illərinə tə-
sadüf edir. Ulu Öndər bu şəxsiyyət-
lərin əbədiyaşarlığını təmin etməklə
Azərbaycançılıq ideyalarını əbədi-
yaşar etdi. O bu dahilər haqqında
elə danışırdı ki, onu dinləyən hər
kəs elə o an bu dahilərin yaradıcılıq
nümunələrini təkrar-təkrar oxumaq
arzusu ilə yanırdı. Ulu Öndər dahiləri
çox sevirdi, çünki özü də milli, azad
və müstəqil dövlətçilik uğrunda son
nəfəsinədək mübarizə aparan dahi
idi... O deyirdi: “Nizami Gəncəvi
elə bir şəxsiyyətdir, tarixdə, dünya
mədəniyyətində elə bir iz qoyub
getmişdir ki, onun yubileyi hər il
keçirilə bilər”; “Biz Füzuli kimi
dahilərin yaradıcılığından bəhrə-
lənərək mədəniyyətimizin yeni bö-
yük abidələrini yaratmalıyıq”. Əv-
vəldə də qeyd etdiyimiz kimi, görkəmli
dövlət xadimi Heydər Əliyev siyasi
fəaliyyətində qədim tariximizdəki
qəhrəman sərkərdələrin dövlətçilik
siyasətlərindən də bəhrələnirdi. Bu-
nunla yanaşı, hökmdar-şair kimi ta-
riximizə və ədəbiyyatımıza silinməz
imzasını həkk etmiş Şah İsmayıl
Xətai şəxsiyyətinə və yaradıcılığına
böyük sevgi və ehtiram bəsləyirdi.
O, Xətainin yaradıcılığını peşəkar
alim səviyyəsində təhlil edirdi. Onun
yürütdüyü siyasəti sevir və böyük
sevgiylə bu dahi şəxsiyyətin yad
olunması ilə bağlı sərəncamlar im-
zalayırdı. Ulu Öndər Şah İsmayıl
Xətai haqqında deyirdi: “Şah İs-
mayıl Xətai görkəmli dövlət xadimi,
siyasi şəxsiyyət, Azərbaycanı bir-
ləşdirmiş insandır”. Ulu Öndər çox
yaxşı bilirdi ki, ədəbiyyat insanın
mənəviyyatının, ruhunun qidasıdır.
Bununla yanaşı, ədəbiyyatın məh-
sulu söz olduğundan söz də olduqca
dəyərli məfhumdur. Onun dəyərini
qorumaq, ona sevgi göstərmək, hör-
mət etmək xalqa xidmət etmək qədər
vacibdir. Ulu Öndərin özünün də
dediyi kimi, ictimai həyatda ədə-
biyyatın çox böyük rolu və əhə-
miyyəti vardır.

Heydər Əliyevin hikmətli kəlamları
azad və müstəqil Azərbaycan ideyasının tərcümanı kimi

2023-cü il “Heydər Əliyev İli”dir

    O, bütün həyatını Azərbaycanın azad və müstəqilliyinə səbəb olacaq
işlərin siyasi və ictimai üsullarla icrasına həsr edib. Xalqına və dövlətinə
bütün varlığı ilə bağlı olan bu dahi şəxsiyyət, görkəmli dövlət xadimi
Heydər Əliyevin yalnız bir müqəddəs ideyası olub: Müstəqil, azad və
əbədi Azərbaycan! 

    Xalqdan öz titulunu məhz xalqa sonsuz xidməti ilə qazanmış – Ulu
Öndər statusuna layiq görülmüş, Ümummilli Liderlik şəxsiyyətinə malik
olan dahi şəxsiyyət Heydər Əliyevin əməli fəaliyyəti onun dərin mənəviyyatının
da ifadəçisidir. Və dahi şəxsiyyət, fəaliyyəti mükəmməl və ölməz fikirlərində
– bu gün aforizm – hikmətli kəlam statusu qazanmış sözlərində öz əksini
parlaq şəkildə tapmaqdadır. Biz bu kəlamları oxuduqca Ulu Öndər
şəxsiyyətini yenidən kəşf edirik. Bu kəlamlar zaman-zaman xalqın müasir
vətənsevərlik, dövlətçilik sevgisinin, tərbiyəsinin formalaşmasında böyük
tərbiyəvi əhəmiyyət daşıyaraq hikmətli kəlam, aforizm statusu qazanmaqdadır. 

Aytən CƏFƏROVA
AMEA Naxçıvan Bölməsinin dosenti



    – Hörmətli Seymur müəllim, ilk olaraq
sizə bu sualı ünvanlamaq istərdim. Dövlət
satınalmalarının iqtisadiyyatda hazırkı rolu
və əhəmiyyəti nədən ibarətdir?
    – Ölkə başçısının rəhbərliyi ilə Naxçıvanda
yeni iqtisadi şəraitdən irəli gələrək iqtisadi
islahatların dərinləşdirilməsinin, dövlətin ma-
liyyə resurslarından qənaətlə istifadə olun-
masının, bu sahədə şəffaflığın və səmərəliliyin
artırılmasının, o cümlədən müsabiqə və aş-
karlıq əsasında bütün malgöndərənlərə (pod-
ratçılara) bərabər rəqabət mühitinin yaradıl-
masının, dövlət satınalmalarında mikro, kiçik
və orta sahibkarlıq subyektlərinin iştirakının
genişləndirilməsinin prioritet istiqamətlər ol-
duğunu nəzərə alaraq dövlət qurumları tərə-
findən açıq tender və digər müsabiqə əsaslı
satınalma metodlarının tətbiqinə üstünlük
verilməsi zəruridir.
    Satınalmaların iqtisadiyyatdakı rolu nəzərə
alınaraq 2023-cü ilin ötən dövrü ərzində Azər-
baycan Respublikası İqtisadiyyat Nazirliyi
yanında Antiinhisar və İstehlak Bazarına Nə-
zarət Dövlət Xidməti tərəfindən muxtar res-
publikada 250-yə yaxın dövlət müəssisə və
təşkilatlarının və sahibkarlıq subyektlərinin
iştirakı ilə 2 təlim keçirilmişdir. Təlimdə iştirak
edən satınalan təşkilatların və sahibkarların
aidiyyəti nümayəndələri dövlət satınalmalarının
planlaşdırılması, təşkili metodları, tender tək-
liflərinin qiymətləndirilməsi, satınalma mü-
qavilələrinin bağlanması üzrə məlumatlandı-
rılmışdır. 
    Satınalma şöbəsi tərəfindən bu tədbirlərin
davamı olaraq öz fəaliyyət istiqamətləri üzrə
mütəmadi olaraq maarifləndirmə tədbirləri
keçirilir. Bu tədbirlərin məqsədi satınalan təş-
kilatları dövlət satınalma haqqında qanunu
bütün müddəaları ilə tanış etmək, qanuna
müvafiq olaraq satınalmaların təşkilini birlikdə
müzakirə etmək, eyni zamanda sahibkarları
dövlət satınalmaları sahəsində maarifləndirmək,
onları öz tender təkliflərini necə hazırlayıb
hansı sənədlərlə birlikdə vaxtında satınalan

təşkilatlara təqdim etməsi ba-
rədə məlumatlandırmaqdır. 
    İqtisadiyyat Nazirliyinə
“Dövlət satınalmaları haqqın-
da” Azərbaycan Respublika-
sının Qanununu tətbiq etməklə
satınalmaları həyata keçirən
müəssisə və təşkilatlar tərə-
findən cari ilin 5 ayı ərzində təqdim olunmuş
müsabiqələrin nəticələri haqqında tender ko-
missiyalarının yekun protokollarına əsasən
deyə bilərəm ki, satınalmalar müsabiqələr
vasitəsilə həyata keçirilmiş və bunun da nəti-
cəsində 1 milyon 978 min 191 manat dövlət
vəsaitinə qənaət edilmişdir. 
    – Bəs satınalan təşkilatlar ən çox nələrə
diqqət etməlidirlər?
    – Həmin təşkilatlar, ilk növbədə, qanun-
vericiliyə uyğun satınalma planını hazırlamalı,
təsdiq etməli və vaxtında portalda yerləşdi-
rilməsinə diqqət etməlidirlər. Bunun üçün də
il ərzində həyata keçirəcəkləri dövlət layihələri
çərçivəsində və ya gündəlik istifadə üçün
tələb olunan mallar, işlər və xidmətlərin vax-
tında çatdırılması və həyata keçirilməsi məq-
sədilə satınalma metodundan asılı olaraq pro-
sedurun icra olunma müddətini də nəzərə al-
maqla işlərini planlamağı tövsiyə edirik.
    Bundan əlavə, tələb olunan satınalma pred-
meti üzrə tələblərin aidiyyəti mütəxəssislər
və ya cəlb olunmuş ekspertlər tərəfindən də-
qiqliklə hazırlanmasına və həmin tələblərin
qiymətləndirmə meyarlarının və əmsallarının
müsabiqənin əsas şərtlər toplusunda düzgün
ifadə olunmasına diqqət etmələri məsləhət
görülür. 
    Satınalan təşkilatların müsabiqə barədə
elanının məzmununu hazırlayarkən satınalma
predmeti barədə təsəvvür yaradacaq qədər
ətraflı məlumat təqdim etmələri nəticəsində
müsabiqənin daha uyğun potensial imkanları
olan sahibkarlar arasında keçirilməsinə nail

olarlar. Bunun da nəticəsində sahibkarlar fəa-
liyyət istiqamətinə aid olmayan müsabiqələrdə
iştirak üçün iştirak haqqı və ya əlavə vaxt
sərf etməmiş olarlar.
    Satınalma predmetinə dair hər hansı özü-

nəməxsus xüsusiyyətlər, tə-
ləblər və ya təsvirlər obyektiv
texniki və keyfiyyət göstə-
ricilərinə əsaslanmalıdır.

Sahibkarların satınalma
prosedurlarında iştirakına
maneçilik törədən və ya onu
məhdudlaşdıran, o cümlədən

dövlət mənsubiyyətinə görə ayrı-seçkiliyə yol
verən hər hansı markalamaya, etiketləməyə,
həmçinin şərti işarələr və terminlər müsabi-
qələrin əsas şərtlər toplusuna daxil edilməməli
və onlardan istifadə olunmamalıdır.
    Ümumiyyətlə, müsabiqələrdə bərabər rə-
qabət mühitinin yaradılması üçün məhdud-
laşdırmaya gətirib çıxaran meyarların tətbiq
olunması qadağandır.
     – Satınalma prosedurlarına başlayarkən
satınalan təşkilatların tender komissiyası tə-
rəfindən diqqət edilən ən vacib amillər barədə
də oxucularımıza məlumat vermənizi istərdim.
    – Bu, doğrudan da, çox vacib məsələdir.
Əsas amillərdən biri satınalınacaq malların,
işlərin və ya xidmətlərin ehtimal olunan qiy-
mətinin düzgün hesablanmasıdır. Bu zaman
komissiya tərəfindən ehtimal qiyməti hesab-
layarkən mümkün qədər dəqiq araşdırmalar
aparmalı və qiymətin hesablanması real faktlara
əsaslanmalıdır. Bəzən satınalan təşkilatlar tə-
rəfindən ehtimal olunan qiymətin düzgün he-
sablanması keçirilən müsabiqələrin baş tut-
mamasına və ya müsabiqələrin nəticələrinin
ləğvinə gətirib çıxarır. Bu isə satınalan təşkilatın
ona lazım olan malın vaxtında əldə olunma-
masına, digər tərəfdən həmin müsabiqə üzrə
şərtlər toplusunu əldə etmək üçün iştirakhaqqı
ödəmiş sahibkarların vəsait itkisinə gətirib
çıxarır.
    – Dövlət satınalmalarında iştirak etmək
istəyən sahibkarlar daha çox nələrə diqqət
etsinlər?
    – Sahibkarlar hər hansı bir satın alma mü-

sabiqəsində iştirakına qərar verdikdən və mü-
sabiqənin əsas şərtlər toplusunu əldə etdikdən
sonra, ilk növbədə, onu diqqətlə oxuyaraq
təhlil etməsini, tələb olunan ixtisas uyğunluğu
sənədlərinin vaxtında əldə olunması üçün ai-
diyyəti üzrə müvafiq dövlət qurumlarına mü-
raciət etmələrini və eyni zamanda satınalma
predmeti üzrə tələblərinin mütəxəssislər tə-
rəfindən detallı təhlil olunmasını tövsiyə
edirik. 
    Əgər bu zaman hər hansı texniki və ya
digər sualları yaranarsa, qanunauyğun şəkildə
satınalan təşkilata müraciət etsinlər. Nəzərə
alınmalıdır ki, satınalan təkilatlarla podratçılar
arasında qeyri-rəsmi görüşlərin keçirilməsi
qadağandır. 
    Tender təklifinin və təklifin təminatının
məbləğinin, qüvvədəolma müddətlərinin düz-
gün hesablanmasına diqqət etsinlər.
     – Seymur müəllim, istərdim bir vacib mə-
qama da toxunaq. Sahibkarlar satınalma pro-
sedurlarında çətinliklərlə qarşılaşdıqda hansı
addımları atmalarını tövsiyə edirsiniz?
    – Dövlət Satınalmaları haqqında Azərbay-
can Respublikasının Qanununun VIII fəslinə
əsasən sahibkarların qanunvericiliklə müəy-
yənləşdirilmiş qaydada şikayət vermək hüququ
vardır.
    Satınalma müqaviləsi qüvvəyə minənə qə-
dər şikayət ilk öncə satınalan təşkilata veril-
məlidir.
    Satınalan təşkilatın rəhbəri qanunda təsbit
olunan müddət ərzində şikayət barədə hər
hansı qərar çıxarmazsa, şikayəti vermiş sahibkar
İqtisadiyyat Nazirliyinə müraciət edə bilər.
    Əminliklə deyə bilərik ki, “Dövlət satın -
almaları haqqında” Azərbaycan Respublika-
sının Qanunu, öz növbəsində, iqtisadiyyatın,
sahibkarlığın, sağlam rəqabət mühitinin in-
kişafına, dövlət vəsaitinin səmərəli və qənaətlə
istifadə olunmasına, satınalma prosedurlarının
həyata keçirilməsində çevikliyin artmasına
öz müsbət töhfəsini verir.
    – Müsahibə üçün çox sağ olun.

Çinarə BALAYEVA
Naxçıvan Muxtar Respublikası

İqtisadiyyat Nazirliyinin
mətbuat və ictimaiyyətlə əlaqələr üzrə baş

məsləhətçisi

Satınalmalarda şəffaflıq necə qorunmalıdır?

37 iyul 2023-cü il “Şərq qapısı” qəzeti

    İqtisadiyyatın mühüm istiqamətlərindən biri də dövlət satınalmaları prosesidir. Muxtar
respublikada müxtəlif sahələr üzrə tenderlər keçirilir. Tender “Dövlət satınalmaları haqqında”
Azərbaycan Respublikasının Qanununda necə tənzimlənir və necə təşkil olunur? Bu və digər
məsələlərlə bağlı sualları Naxçıvan Muxtar Respublikası İqtisadiyyat Nazirliyinin Satınalmalar
şöbəsinin müdiri Seymur Cəfərov cavablandırıb:

    Müsahibimiz bildirdi ki, dünyada
ingilis dili keyfiyyətli təhsil və uğurlu
karyera üçün bir çox prestijli şirkət
və müəssisələrin əsas tələblərindən
biridir. Qloballaşan dünyada ingilis
dilini bilmək zərurət halını alıb. İq-
tisadiyyat üzrə təhsil alan tələbələ-
rimizin həm ingilis dilini, həm iqti-
sadi bilikləri mənimsəmələri onları
daha uğurlu gələcəyə doğru aparır.
     Əsrəf Ələkbərovun sözlərinə görə,
2020-2021-ci tədris ilində Naxçıvan
Dövlət Universitetinin İqtisadiyyat
və idarəetmə fakültəsində tədrisi in-
gilis dilində olan İqtisadiyyat ixtisası
üçün tələbə qəbulu həyata keçirilib.
İxtisasa 12 yerli, 3 əcnəbi tələbə ilə
tədrisə başlanılıb. Hazırda isə həmin
ixtisasda 3 kurs üzrə 42 yerli, 4 xarici
tələbə təhsilini davam etdirir. 2022-
2023-cü tədris ilinin qəbul imtahan-
larında yüksək bal toplayan (608)
bir abituriyent bu ixtisası seçmişdir.
    Əşrəf müəllim deyir ki, tədris
prosesi başlandığı müddətdən tələ-
bələrdə ingilis dilinə marağı daha
da artırmaq məqsədilə dərsdənkənar
vaxtlarda ənənəvi və onlayn olmaq
şərtilə ingilis dili məşğələləri həyata
keçirilir. Dekanlıq tərəfindən “My
free time”, “My future plans”, “The
victory history of the independent
Azerbaijan”, “Biznes trip”, “My
economic vision” və digər mövzu-

larda diskussiyalar və dəyirmi ma-
salar təşkil edilir. Tələbələr müəl-
limlərin rəhbərliyi ilə ingilis dilində
elmi-tədqiqat işlərinə cəlb olunur,
iqtisadi mövzularda videotəqdimatlar
nümayiş etdirilir. Bundan əlavə, bu
ixtisasın tələbələri üçün Amerika
Birləşmiş Ştatlarının Şimali İllinois
Universitetinin professorlarının iş-
tirakı ilə 2 dəfə 12 həftəlik təlimlər
təşkil edilir.
    Tələbələrin tədris olunan fənləri
daha rahat mənimsəmələri üçün fa-
kültə kitabxanası ingilisdilli iqtisadi
ədəbiyyatlarla zənginləşdirilib.
    Əşrəf Ələkbərov deyir ki, ingilis
dili media sənayesinin əsas dili,
həmçinin internet dilidir. Bunun
üçün təhsilə ilk ayaq açdığımız za-
mandan, orta məktəb vaxtlarından
etibarən bu dili daha yaxşı mənim-
səməli, onun qrammatik xüsusiy-
yətləri ilə yanaşı, danışığı da mü-
kəmməl səviyyədə öyrənməliyik.
    Digər bir həmsöhbətim isə Günel
Vəliyevadır. 2019-cu ildə şəhərimiz-
dəki 8 nömrəli tam orta məktəbin
məzunu olan Günel xanım qəbul im-
tahanında 628 bal toplayaraq Naxçı-
van Dövlət Universitetinin İngilis
dili müəllimliyi ixtisasına daxil olub:
– Bu peşəyə həvəsim hələ uşaq yaş-
larımdan var idi. Belə ki, televiziya
kanallarında ingilis dilində hər hansı

xəbər və ya verilişə rast gəldikdə
diqqətlə sona qədər izləyirdim. Bu
dilin beynəlxalq dil, dünyanın, demək
olar ki, hər yerində böyük əhəmiyyətə
malik olması və çoxluq tərəfindən
başa düşülməsi məndə ingilis dilini
öyrənməklə yanaşı, öyrətmək istəyi
də yaratdı. Daha ətraflı desək, istər
təhsil və karyera, istərsə də dünyanı
gəzmək, yeni dostlar qazanmaq, müx-
təlif insanlar və mədəniyyətlərlə tanış
olmaq kimi bir çox sahələrdə bu dilin
rolu danılmazdır. Məlumdur ki, hazırda
ölkəmizdə, o cümlədən dünyanın in-
kişaf etmiş dövlətlərində ingilis dilini
bilmək işə qəbul olmaq istəyənlərin
qarşısına qoyulan əsas tələblər sıra-
sında yer alır. Məhz bunları nəzərə
alaraq ötən ilin dekabr ayında IELTS
imtahanında özümü sınamaq istədim.
Nəticəm 7,5 bal oldu. 
    3-cü kursdan etibarən Heydər
Əliyev adına tələbə təqaüdünə layiq
görülməyim isə məni daha da qü-
rurlandırır. Universitetin ictimai iş-
lərində, tədbirlərdə iştirak etmək tə-
ləbəlik həyatımın ən maraqlı və yad-
daqalan hissələrindəndir. Xüsusilə
Universitet televiziyasında ingiliscə
həftəlik “Xəbərlər” proqramını təq-
dim etmək məndə jurnalistika sa-
həsinə də böyük maraq yaratmışdır,
– deyə müsahibim düşüncələrini bi-
zimlə paylaşdı.  
    Mövzu ilə bağlı muxtar respub-
likamızın ümumtəhsil məktəblərinin
müəllim və şagirdləri ilə də həm-
söhbət olduq. 
     Azərbaycan Respublikası Prezi-
dentinin 2023-cü il 5 iyun tarixli
“Naxçıvan Muxtar Respublikasının
sosial-iqtisadi inkişafına dair 2023-
2027-ci illər üçün Dövlət Proqra-
mı”nda Naxçıvan Dövlət Universi-
tetinin nəzdində ingilisdilli orta mək-
təbin yaradılması nəzərdə tutulub.
Azərbaycan Respublikası Naxçıvan
Muxtar Respublikasının Təhsil
Nazir liyinin Naxçıvan Şəhər Kim-
ya-Biologiya Təmayüllü Liseyinin

Naxçıvan Dövlət Universitetinin ta-
beliyinə verilməsi barədə Azərbaycan
Respublikası Nazirlər Kabinetinin
2023-cü il 25 iyun tarixli Qərarı isə
bu istiqamətdə atılan ilk mühüm
addımdır. Bunun ictimai-pedaqoji
əhəmiyyəti barədə nə düşünürsünüz?
sualına cavab olaraq – 40 ildir ki,
12 nömrəli tam orta məktəbin ingilis
dili müəlliməsi kimi fəaliyyət gös-
tərən Gülbəniz Musayeva bildirdi
ki, bu, təhsil sistemində Naxçıvan
üzrə atılmış uğurlu addımlardan bi-

ridir. Naxçıvan şəhərindəki 3 nömrəli
rusdilli tam orta məktəbin fəaliyyəti
təqdirolunasıdır. Şübhəsiz ki, ingi-
lisdilli məktəb də gələcəkdə öz töh-
fəsini verəcək. Sirr deyil ki, dünyada
ilk əsas kommunikasiya dili ingilis
dili hesab olunur. Günümüzdə çoxları
bu dili öyrənməyə can atır. Çünki
bu dil bizə dünyaya hərtərəfli baxmaq
imkanı verir. İngilis dilini bilmək
istənilən sahədə həmin bilikləri zən-
ginləşdirir və daha geniş məlumat
almaq imkanı yaradır. Lakin verdiyi
fayda bununla bitmir, eyni zamanda
xarici dil öyrənməyin faydası beyin
gücünü artırmasıdır. Daha dolğun
ifadə etsək, yeni bir dil öyrəndiyiniz
zaman beynin müxtəlif bacarıqları
inkişaf etməyə başlayır. Yeni söz
bazası öyrənmək zamanla beynin
məlumatlararası əlaqə qurma, mən-
tiqi düşünmə, bir problemi tez və
effektiv bir yolla həll etmək kimi
bacarıqlarını zənginləşdirir. 
     Digər müsahibimiz Naxçıvan Qız-

lar Liseyinin 11-ci sinif şagirdi Laçın
Əlizadədir. Qızıl medala layiq görülən
Laçın deyir ki, məktəbə başladığım
ilk vaxtlardan ingilis dilinə maraq
göstərmişəm. Ümumiyyətlə, dil öy-
rənmək hər birimizin həyatında mü-
hüm rol oynayır. Mən ingilis dilini
təkcə qəbul imtahanlarına görə deyil,
həmçinin ölkəmizə səyahət edən tu-
ristlər ilə həmsöhbət ola bilmək və
ya xarici ölkədə rahat ünsiyyət qura
bilmək üçün hazırlaşıram. 
    Həmin liseyin şagirdi Gültəkin

Məhərrəmli XI sinifdə oxuyur. O
deyir ki, ingilis dilinin beynəlxalq
dil kimi istifadəsi zaman keçdikcə
daha da artır, çünki bu, bir çox ölkə -
lərdə yeganə ünsiyyət vasitəsidir.
Habelə ünsiyyət qurmaqdan əlavə
müsbət tərəfləri çoxdur. Ümumi ola-
raq söhbətimizdən bu qənaətə gəlmək
olur ki, Naxçıvan Qızlar Liseyinin
şagirdləri ingilis dilinə böyük maraq
göstərir və həyatımızdakı mahiyyə-
tini dərk edirlər. 
    Sonda qeyd etmək istərdik ki,
əsası Ümummilli Liderimiz Heydər
Əliyev tərəfindən qoyulan və bu gün
ölkə Prezidentimiz cənab İlham
Əliyev tərəfindən davam etdirilən
hərtərəfli uğurlu siyasətin bir qolu
təhsil sisteminin yeniliklərlə zən-
ginləşdirilməsidir. Belə yeniliklər
isə ilbəil artır və töhfələrini verir.
Muxtar respublikamızda yaradılacaq
ingilisdilli məktəbdən də belə töhfələr
gözləyirik.

- Sürəyya QƏDİMƏLİYEVA 

İngilis dilini öyrənmək müasir dövrün başlıca tələbidir
Təhsil millətin gələcəyidir

    Ölkəmizin ayrılmaz tərkib hissəsi olan Naxçıvanda ingilis dilinin öy-
rənilməsinə böyük maraq göstərilməsi təbiidir; bunun üçün hərtərəfli
şərait yaradılır. Ölkəmizin ali təhsil müəssisələri sırasında önəmli yer
tutan Naxçıvan Dövlət Universitetində ingilis dilində İqtisadiyyat və
idarəetmə fakültəsinin tədrisə başlaması isə bu istiqamətdə görülən işlərin
davamıdır. Fakültənin fəaliyyəti barədə dolğun məlumat almaq üçün
Naxçıvan Dövlət Universitetinin İqtisadiyyat və idarəetmə fakültəsinin
dekanı Əşrəf Ələkbərov ilə həmsöhbət olduq.



    Bu gün tibbi xidmətin keyfiyyətcə müasir
standartlar səviyyəsinə yüksəldilməsi, və-
təndaşların sağlamlığının etibarlı təminatı
məsələləri dövlətin üzərinə götürdüyü sosial
öhdəliklər sırasında mühüm yer tutur. Verdiyi
bütün vədlərə həmişə sadiqlik göstərən, hər
bir azərbaycanlının Prezidenti olduğunu
əməli işi ilə təsdiqləyən dövlət başçısı cənab
İlham Əliyev dahi rəhbərin müəyyənləşdirdiyi
strateji siyasət kursunu səhiyyə sistemində
də layiqincə davam etdirir. Səhiyyənin prioritet
sahələri üzrə qəbul olunmuş Dövlət proq-
ramlarının həyata keçirilməsi xəstələrə gös-
tərilən tibbi xidmətin səviyyəsinin xeyli yük-
səlməsinə, xəstəliklər üzrə müayinələrin həc-
minin artmasına, xəstələrin dərmanla təchi-
zatının əhəmiyyətli dərəcədə yaxşılaşmasına
imkan vermişdir.
    Son illər ölkəmizdə həyata keçirilən sosi-
al-iqtisadi siyasət nəticəsində müşahidə olunan
uğurlu inkişaf muxtar respublikada digər
sahələr kimi səhiyyəni də əhatə edir. Dövlət
qayğısının ildən-ilə artırılması səhiyyə sistemini
dövrlə ayaqlaşan, qlobal dəyişikliklərə cavab
verən və tərəqqi edən bir sahəyə çevirməkdədir.
Ötən dövr ərzində aparılan genişmiqyaslı is-
lahatlar çərçivəsində Naxçıvan Muxtar Res-
publika Xəstəxanası, Diaqnostika Müalicə
Mərkəzi, Doğum Mərkəzi, Duzdağ Fiziotera-
piya, Kardioloji, Onkoloji, Yoluxucu Xəstəliklər,
Gigiyena və Epidemiologiya mərkəzləri, Psixi
və Ağciyər Xəstəlikləri dispanserləri, Şərur,
Babək, Ordubad, Culfa, Kəngərli, Şahbuz və
Sədərək Rayon Mərkəzi xəstəxanaları, Aka-
demik Zərifə Əliyeva adına Naxçıvan Şəhər
Poliklinikası, Naxçıvan Uşaq Bərpa Mərkəzi,
Naxçıvan Şəhər Körpələr Evi və Ailələrə
Dəstək Mərkəzi, Naxçıvan Şəhər Təcili Tibb
Mərkəzi, kəndlərdə həkim ambulatoriyaları
və feldşer-mama məntəqələri tikilərək və ya
yenidən qurularaq istifadəyə verilmişdir. Ümu-
milikdə, son illər ərzində 266 səhiyyə obyektinin
tikilərək və ya yenidən qurularaq istifadəyə
verilməsi muxtar respublikada səhiyyə sahə-
sində görülən işlərin əsas göstəricisidir. Artıq
bir neçə aydır ki, ölkə başçısı tərəfindən

muxtar respublikada aparılan islahatlar səhiyyə
sahəsini də əhatə edib. Ötən aylar ərzində
Naxçıvan səhiyyəsində bir çox yeniliklərə
imza atıldı, Naxçıvan Doğum Mərkəzi Perinatal
Mərkəzə, Stomatoloji Mərkəz isə Ağız-Diş
Sağlamlığı Mərkəzinə çevirildi. 
    Yeni yaradılan “Ağız-Diş Sağlamlığı Mər-
kəzi” publik hüquqi şəxs barədə həmsöhbətim
muxtar respublikanın baş stomatoloqu Azər
Həsənovdur. Həkim bildirdi ki, bu mərkəz
əhaliyə göstərilən stomatoloji xidmətin daha
da yaxşılaşdırılmasına köməklik göstərmək
məqsədilə yaradılıb. Mərkəz 5 şöbədən ibarət
olacaq. Bunlar Cərrahiyə, Uşaq stomatologiyası,
Ortodontik, Ortopedik və Radioloji şöbələrdir.
Bu şöbələrdən ikisi, Uşaq Stomatologiyası və
Cərrahiyyə şöbələrinin daha da inkişaf etməsinə
təkan verəcək. Müsahibim onu da qeyd edir
ki, indiyə kimi ağız sağlamlığı ilə bağlı bir
çox əməliyyatları yerinə yetirmək üçün Bakı
şəhərinə və ya qardaş Türkiyə Respublikasındakı
xəstəxanalara müraciət edənlərin sayını azalt-
maq, əhaliyə yerində və keyfiyyətli xidmət
göstərməsi bu mərkəzin yaradılmasını zəruri
etdi. Rayonlarda yaradılacaq regional bölmə-
lərimizə cəlb ediləcək savadlı kadrlar bu sahədə
insanlara göstərilən tibbi xidmətin səviyyəsini
artıracaq. Həkim onu da xüsusilə qeyd edir ki,
indiyə kimi laqeydlik ucbatından rayon mərkəzi
xəstəxanalarında və kənd ambulatoriyalarında
diş texniki diplomu ilə həkim kimi çalışan
şəxslərin ucbatından neçə-neçə pasiyent əziyyət
çəkib. Dişin düzgün müalicəsini və çəkilməsini

bacarmayan həkimlər bəzən çənə sümüyünün
qırılması, bəzi xəstəliklərin yaranması kimi
pis hallara səbəb olublar. Muxtar respublika
əhalisinin sağlamlığı naminə artıq həmin qey-
ri-peşəkarların fəaliyyətinə xitam verilib. Pa-
siyentlərə regional mərkəzlərdə daha təcrübəli
həkimlər xidmət edəcək.  
    Mərkəzdə kadr çatışmamazlığını aradan
qaldırmaq üçün hansı tədbirlər görüləcəyi
barədə də danışan Azər həkim qeyd etdi ki,
kadr çatışmamazlığını aradan qaldırmaq üçün
Naxçıvan Dövlət Universiteti və Naxçıvan
Tibb Kollecinin birgə təşkilatçılığı ilə sto-
matologiyaya aid baza hissəsi gücləndiriləcək,
bundan əlavə, Bakı şəhərindən müəllim və
professor heyəti dəvət olunacaq və qardaş
ölkə olan Türkiyədə təşkil ediləcək kurslarda
iştirak təmin olunacaq ki, bu da gələcəkdə
kadr potensialının daha da möhkəmləndiril-
məsinə köməklik göstərəcək.
    Müsahibim onu da bildirir ki, mərkəz müa-
sirtipli avadanlıqla təchiz ediləcək, burada
yeni aparatlar quraşdırılacaq. Naxçıvan Muxtar
Respublikasında ilkin olaraq Sefolometrik və
3D formatlı panoram rentgen cihazı ilə təchiz
olunması mərkəzə müraciət edən xəstələrə
düzgün diaqnozun qoyulmasına köməklik
göstərəcək. Uşaqlara göstərilən stomatoloji
xidmətin yaxşılaşdırılması mərkəzdə uşaqlar
üçün yeni stomatoloji kabinələr yaradılacaq,
onlar yeni stomatoloji qurğular və uyğunluq
sertifikatına cavab verən xüsusi dərman, sto-
matoloji alətlərlə təchiz olunacaqdır.
    Sağlam olmaq bəşər övladının ən ali arzu-
larından biridir. Bu haqda söhbət gedəndə ilk
olaraq yada xəstəxanalar düşür. Son illərdə
muxtar respublikamızın şəhər, rayon və kənd
mərkəzlərində istifadəyə verilən xəstəxana bi-
naları, həkim ambulatoriyaları, tibb məntəqələri,
onların təcrübəli kadrlarla, ən müasir texno-
logiyalarla təmin edilməsi, bir sözlə, səhiyyənin
inkişafı istiqamətində aparılan islahatlar döv-
lətimizin insan amilinə diqqət və qayğısından
xəbər verir. İnanırıq ki, yeni yaradılan Ağız-
Diş Sağlamlığı Mərkəzi də bu sahədəki dövlət
siyasətinin qarşıya qoyduğu vəzifələri uğurla
yerinə yetirməklə muxtar respublika sakinlərinə
yüksək səviyyədə xidmət göstəriləcək. 

- Ramiyyə ƏKBƏROVA 

“Ağız-Diş Sağlamlığı Mərkəzi” publik hüquqi şəxsin yaradılması 
bu sahədə xidmətin keyfiyyətini artıracaq 

    İdman sağlamlıqdır. Ölkəmizdə
sağlamlığımızın qayğısına qalınır,
bu mənada, idmanın inkişafına xü-
susi diqqət göstərilir. Bu qayğının
nəticəsidir ki, idmançılarımız res-
publikamızda, eləcə də ondan kə-
narda ölkəmizi layiqincə təmsil edir,
üçrəngli bayrağımızı şərəflə dalğa-
landırırlar. 
    Xüsusi qüvvə və çeviklik tələb
edən atletika idman növünün də
digər idman növləri kimi inkişafına
şərait yaradılır, bu məqsədlə kütləvi
yarışlar, yürüşlər təşkil edilir, ye-
niyetmə və gənclərin idmana cəlb
olunması, idman yarışlarının küt-
ləviliyinin artırılması məqsədilə təd-
birlər həyata keçirilir. Naxçıvan
Muxtar Respublikası Atletika Fe-
derasiyası, bu mənada, böyük rol
oynayır. Federasiyanın məşqçi və
idmançıları ölkə və beynəlxalq sə-
viyyəli turnirlərdə uğurlar qazanırlar. 
    16-17 iyun tarixlərdə Bakı şə-
hərində 2006-2007-ci il təvəllüdlü
gənclərin Atletika üzrə Azərbaycan
Çempionatında muxtar respublika
atletlərimiz 2-si qızıl, 3-ü gümüş
olmaqla, ümumilikdə, 5 medal qa-
zanıblar. Bu yarışda Sədərək rayo-
nun atletləri fərqləniblər. Belə ki,
Aysu Abbasova həm 1500, həm də
3000 metr məsafəyə qaçış yarışla-
rında rəqiblərini qabaqlayaraq qızıl
medala, Ulduz Ələkbərova isə nü-
vəitələmə yarışında gümüş medala
layiq görülüblər. Onlar Azərbaycan
Respublikası Gənclər və İdman
Nazir liyi tərəfindən diplomla təltif
olunublar. 
    2018-ci ildə Naxçıvanda yetir-
mələrinə görə “İlin ən yaxşı məşq-
çi-müəllimi” adını alan Samil Hü-

seynov yetişdirdiyi idmançıların
uğurları ilə bağlı sevincini bizimlə
bölüşdü: – 18 ildir, Sədərək rayon
Uşaq-Gənclər İdman Məktəbində
məşqçi-müəllim kimi atletika idman
növünə marağı, həvəsi, xüsusi qa-
biliyyəti olan uşaq, yeniyetmə və
gəncləri hazırlayıram. Atletika fiziki
hazırlıq tələb edən idman növlə-
rindəndir. Hazırda atletika və vo-
leybol üzrə məşqlər keçirəm. İsti-
rahət günləri demədən yarışlara ha-
zırlaşırıq. Yetirmələrimdən Naxçıvan
və Azərbaycan çempionu adını alan-
lar, Bakıda müxtəlif klublarda oy-
nayan idmançılarımız vardır. Hazır -
da məşq keçdiyim Aysu Abbasova
5 ildir, yanımda olmasına baxma-
yaraq, qaçış üzrə 10 dəfə qızıl medal
qazanıb. Eyni zamanda gümüş və
bürünc medalları da vardır. Aysu
16, 18 yaş qadınlarla da qaçır və
ikinci, üçüncülükləri var. İyun ayın-
da Bakı şəhərində keçirilən yarışda
da Aysu 1500 və 3000 metr məsa-
fəyə qaçışda qızıl medal aldı. O,
14 yaşında heç kimin çata bilmə-
yəcəyi bir yerə çatıb və Azərbaycan
yığmasının tərkibindədir. Sədərək
rayon 1 nömrəli tam orta məktəbin
8-ci sinfini bitirən Aysu Azərbaycan
Dövlət Bədən Tərbiyəsi və İdman

Akademiyasına hazırlaşır. O,
Naxçıvan Muxtar Respublika-
sında Azərbaycan Respublikası
Prezidentinin səlahiyyətli nü-
mayəndəsinin muxtar respub-
likanın bir qrup fəal gənci ilə
görüşündə də iştirak edib. İlk

dəfə təmsil olunmağına baxmayaraq,
Ulduz Ələkbərova da nüvəitələmə
yarışında ikinci yerə çıxdı ki, bu
da Naxçıvanda bir ilk idi. Məktəbi
bitirən Ulduz  bu il İdman Akade-
miyasına sənəd verib. Əminik ki,
qəbul olunacaq və idman həyatına
davam edəcək. 
    Samil müəllim deyir: – Bu ilin
oktyabr ayında Şəkidə kross qaçışı
üzrə yarışlar olacaq. Gələn il yan-
varda qış çempionatı başlayacaq.
İnanırıq ki, bu yarışlarda Naxçıva-
nımızı layiqincə təmsil edəcəyik.
Daha güclü atletlərimizi Avropa
çempionatına göndərməklə Avro-
padan Naxçıvanımıza medal gəti-
rəcəyik. 
    İdmanda təbliğatın mühüm rol
oynadığını bildirən müsahibim qeyd
etdi ki, Sədərək rayonunda uzun
illər uşaq, yeniyetmə və gənclərin
idmana marağını gücləndirmək
üçün təbliğat aparmışıq: – Vali-

deynləri inandırmışıq ki qız uşaqları
da həm oxuya, həm də idmanla
məşğul ola bilərlər. İdmanla məşğul
olmaq üçün ilk öncə prinsipiallıq
tələb edir, əziyyətlərdən qorxma-
malısan. Həmişə öz tələbələrimə
də deyirəm, qaç və yıxıl. Yıxıl ki
qorxularını uda biləsən. Qorxularına
qalib gəlməsən, böyük nəticələr
qazana bilməzsən. Bununla yanaşı,
idmançıların qidalanması ilə xüsusi
məşğul oluruq. Bir idmançını bir
yerə çatdırmaq üçün ən azı 4, 5 ilə
ehtiyac vardır. 
    Samil müəllim voleybol idman
növü üzrə qazandıqları uğurları da
qeyd etdi: – Naxçıvanda ən yaxşı
voleybol komandasını yaratmışam.
Naxçıvan yığma komandasında 17
il oynamışam, uzun illər kapitanlıq

etmişəm. 2016-cı ildə Naxçıvanda
keçirilən voleybol üzrə Azərbaycan
çempionatında üçüncü olduq. Oğlan
voleybolçularımdan 3-ü hazırda
Azərbaycan yığmasında oynayır.
Voleybolda qızların sayını artırmışıq.
Qızlarımızdan bəzilərini bu il, ya
da gələn ildən komandaya salaca-
ğam. Övladlarımızın, gənclərimizin
hər birinin uğuru mənim uğurumdur,
hamısı qabağa getməlidir. Samil
müəllim sonda muxtar respublikada
idmanın inkişafına yaradılan şəraitə
görə dövlətimizə minnətdarlığını
bildirdi. 
    Muxtar respublikada müxtəlif
idman növləri üzrə qazanılan nai-
liyyətlər hamımızı sevindirir. İd-
mançılarımıza bundan sonrakı yerli
və dünya əhəmiyyətli yarışlarda
uğurlar arzu edirik. 

- Güntac ŞAHMƏMMƏDLİ 

Naxçıvanlı atletlər uğurlu yolda

İtmişdir
Babək rayonunun Məzrə kəndində yaşamış Abbasov

Ərrəhman Tağı oğlunun adına olan JN-486A nömrəli “Tor-
pağın mülkiyyətə verilməsinə dair şəhadətnamə” itdiyindən

etibarsız sayılır. 
***

Nehrəm qəsəbəsində yaşamış Hüseynova Şərəf Mə-
həmməd qızının adına olan 722A nömrəli dövlət aktı itdi-
yindən etibarsız sayılır.

    Naxçıvan Muxtar Respublikası  Daşın-
maz Əmlak və Torpaq Məsələləri üzrə
Dövlət Xidməti tərəfindən daşınmaz əmlak
üzərində hüquqların dövlət qeydiyyatı iyun
ayı ərzində davam etdirilib, torpaqlardan
təyinatına uyğun və səmərəli istifadə edil-
məsinə nəzarət diqqətdə saxlanılıb.
    Ay ərzində daxil olan müraciətlər əsa-
sında, ümumilikdə, 765 daşınmaz əmlak
obyekti üzərində hüquqlar dövlət qeydiy-
yatına alınıb, 534 texniki sənəd hazırlanıb.
Muxtar respublika üzrə ilkin qeydiyyat,
bölünmə və birləşmə nəticəsində yeni ya-
ranan 37 daşınmaz əmlak obyektinə ünvan
verilib. Məhdudiyyət və yüklülüyə dair
242 arayış vətəndaşlara təqdim edilib, elek-
tron informasiya sistemi vasitəsilə 677 əm-
laka dair məhdudiyyət və yüklülük haqqında
məlumat notariat ofislərinə göndərilib.
    Xidmətin fəaliyyət istiqamətləri üzrə
təqdim etdiyi elektron xidmətlərə hüquqi
və fiziki şəxslər tərəfindən daxil olan 119
müraciət qəbul edilərək icra olunması üçün
aidiyyəti üzrə yönəldilib. Həmçinin “ASAN
xidmət” mərkəzində müvafiq xidmət növləri
üzrə, ümumilikdə, 405 vətəndaş müraciəti
qəbul edilib. 
    Kəngərli rayonunun Çalxanqala kən-
dində bələdiyyə sədrlərinin, ailə təsərrüfatı
başçılarının, torpaq mülkiyyətçilərinin, is-
tifadəçilərinin və icarəçilərinin iştirakı ilə
maarifləndirici tədbir keçirilib.
    Ötən ay ərzində kənd təsərrüfatı təyinatlı
torpaq sahələri və onların mülkiyyətçiləri
haqqında əvvəllər yaranan hüquqlara dair
870 məlumat daşınmaz əmlakın elektron
qeydiyyat sisteminə daxil edilib, 3 ailə tə-
sərrüfatına məxsus həyətyanı təsərrüfat bi-
naları sənədləşdirilib.
    Qrafik üzrə təşkil olunan səyyari xid-
mətlər zamanı Şərur, Babək, Ordubad,
Culfa və Şahbuz rayonlarının bir sıra ya-
şayış məntəqələrində vətəndaşlar qəbul
edilib.

Naxçıvan Muxtar Respublikası 
Daşınmaz Əmlak və Torpaq Məsələləri

üzrə Dövlət Xidmətinin mətbuat xidməti

Ötən ay 765 daşınmaz əmlak 
obyekti qeydiyyata alınıb

    Culfa, Şərur və Kəngərli Rayon Polis Şöbəsinin
əməkdaşlarının keçirdikləri “Xaş-xaş 2023” şərti adlı
kompleks əməliyyat-axtarış və profilaktik tədbirlər nə-
ticəsində yabanı halda bitən narkotik tərkibli bitkilər
aşkar edilib. Keçirilən tədbir nəticəsində yabanı halda
bitmiş 50570 ədəd çətənə bitkisi kolu kökündən çıxarılaraq
toplanılıb və yandırılma üsulu ilə məhv edilib.Faktla bağlı İstintaq və
Təhqiqat qrupunda araşdırma aparılır.

Xəbərlər şöbəsi

Yabanı halda bitən narkotik tərkibli bitkilər 
aşkar olunaraq məhv edilib

      “AZSIĞORTA” ASC-nin Naxçıvan şəhərində yerləşən filial binasında təmir, tikinti işlərinin
aparılıması ilə əlaqədar açıq tender elan edir. Tenderdə iştirak etmək istəyən iddiaçılar  14 iyul
2023-ci il, saat 1500-a qədər müraciət məktubunu info@azinsurance.az ünvanına göndərməlidirlər.
Məktubun məzmununda (Subject) “Təmir tikint  / TENDER” ifadəsi qeyd olunmalıdır.
      İddiaçıların səlahiyyətli nümayəndələri iştirak edə bilərlər.

Elan


